
ভারত-ভ্ৰমণ। .
হইতে দিল্লীতে স্থানান্তরিত করিয়া তথায় বাস করিতে থাকেন, এ সময়

অন্তৰ্ভুক্ত করিয়া লয়েন। তদবধি ইহা ইংরেজরাজের অধীনেই আছে। বৰ্ত্তমান সময়ে পেশোয়ার যেমন ইংরেজ রাজ্যের সীমান্ত বলিয়া পরিচিত, উনবিংশ শতাব্দীর প্রথমে তেমনি আগ্ৰাই ইংরেজ রাজ্যের সীমান্ত বলিয়া নির্দিষ্ট ছিল। যখন আগ্ৰা উত্তরপশ্চিমাঞ্চলের ইংরেজ রাজধানী ছিল, তখনও ইহার পূর্ব সমৃদ্ধি কিয়ৎ পরিমাণে বিদ্যমান ছিল কিন্তু ১৮৫৩ খৃষ্টাব্দে রাজধানী আগ্রা হইতে উঠিয়া এলাহাবাদে আসার পর হইতে চঞ্চল রাজ-শ্ৰী আগ্ৰা নগরীকে একেবারে পরিত্যাগ করিয়াছে। সেই সমৃদ্ধি-সেই প্রাচীন গৌরববৈভব এখন আর আগ্ৰায় কিছুই নাই। হায়! একদিন যেখানে আকবর, জাহাগীর, শাহজাহঁ প্রভৃতি মোগল সম্রাট্রগণের বিজয়-বৈজয়ন্তী গৌরবে উডচীন থাকিত, এখন সেই আগ্ৰায় তাঁহাদের প্রাচীন কীৰ্ত্তিরাশির চিহ্নব্যতীত আর কিছুই নাই। কালের অমিত তেজপ্রভাবে মোগল রাজশক্তি চিরঅন্তহিত হইয়াছে। আগ্ৰায় আসিয়া কত কি ভাবিলাম। অতীতের জনকোলাহল-মুখরিত উজ্জ্বল আলোকমালাবিচছুরিত আমোদউচ্ছসি-পরিপ্লাত মহিমামণ্ডিতা প্রাচীন আগ্রা ও বর্তমান হত শ্ৰী আগ্ৰায় কত প্ৰভেদ ! জগতের প্রত্যেক পদার্থই প্রতি মুহূৰ্ত্তে অজ্ঞান মানবকে ‘যমুনা-লহরীর মতই উপদেশ দিতেছে “কাল প্ৰবল চির দিন ও” । ।
বৰ্ত্তমান সময়েও আগ্রা একটী বাণিজ্য প্ৰধান সহর। এস্থান হইতে ভারতের নানাদিকে বহু রেলওয়ে লাইন যাওয়ায় নানা স্থানের পণ্য দ্রব্যাদি। বিক্রয়ার্থ এস্থানে আনীত হইয়া থাকে। আগ্রার পণ্যজাত দ্রব্যের মধ্যে জরির ফিতা, সতরঞ্চি, নানাবিধ প্রস্তর নিৰ্ম্মিত দ্রব্য বিশেষ বিখ্যাত ও স্বন্দর। রোহিলখণ্ডের চিনি সর্ব প্রথমে এখানে আনীত হইয় পরে । অন্যান্য প্রদেশে প্রেরিত হয়। . . . আগ্রা নগরী প্রাচীন সুন্দর সুন্দর সৌধাৰলীতে পরিপূর্ণ। তন্মধ্যে নিম্নলিখিত সৌধগুলি প্ৰত্যেক ভ্ৰমণকারীরই দর্শন করিয়া আসা কৰ্ত্তব্য।

		 এই পাতা শেষ সম্পাদিত হয়েছে ১৬:৩২টার সময়, ১ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

